
Stimadu Vizinhu, 
 
Komu un sidadi litoral, Boston sta spisialmenti vulnerável a inpaktus di mudansa klimátiku—désdi auméntu di 

nível di mar y inundason, a tenpestadis más gravi y ivéntus klimátiku stremu. Pa pruteje nos kumunidadis, nu ta 

meste toma mididas kurajozu pa riduzi imisons di karbonu y kria un Boston más rizilienti y sustentável. 

Partisipason na prugrama Boston Community Choice Electricity (BCCE) é un opurtunidadi pa faze 

izatamenti kel-la. 

Boston Community Choice Electricity ta lokaliza tomada di disizon sobri inerjia pa da prioridadi a kes kumunidadi 

más afetadu pa mudansa klimátiku, y ta oferese iletrisidadi rinovável na présu asesível ki ta jera popansa di longu 

prazu. Nos objetivu é da moradoris y pikénus inpréza kapasidadi di skodje módi ki nu ta fornese inerjia na nos 

kumunidadis, y kapasidadi di faze-l ku iletrisidadi rinovável ki é asesível pa tudu algen—indipendentimenti di nível 

di rendiméntu. 

BCCE ta oferese três prudutu: Padron, Opsional Báziku, y Opsional Verdi 100. Klientis pode silesiona kel opson ki é 

midjor pa es, y es pode muda pa un opson más altu ô más baxu óra ki es kre, y ka ten multa. Tantu prudutu Padron 

komu Opsional Verdi 100 ta oferese más inerjia rinovável di ki Eversource. Enbóra prugrama ka ta pode garanti 

popansa nun ditirminadu mês, tudu três prudutu di BCCE sta atualmenti más baratu di ki Sirvisu Báziku di 

Eversource pa moradoris ($0.25649/kWh) y pikénus inpréza ($0.26049/kWh), ki signifika ma un morador ki sta 

inskritu na planu Padron di BCCE, y ki ta uza 600 kWh/mês, pode popa más di $86 pa mês na se kónta di iletrisidadi, 

peluménus ti junhu di 2023. 

Si bu tene kondison finanseru, pensa na inskreve na prudutu Opsional Verdi 100 di BCCE, ki ta fornese 100% di 

inerjia rinovável di fontis sima solar (sol) ô eóliku (béntu). Si bu muda pa kel opson más altu Opsional Verdi 100 y bu 

ta uza 600 kWh/mês, bu pode popa más di $69 pa mês na bu kónta di iletrisidadi, peluménus ti junhu di 2023, 

konparadu ku Sirvisu Báziku di Eversource. Y mésmu ténpu bu ta fika ta dizenpenha un papel fundamental na riduzi 

puluison, pruteje meiu anbienti y djuda Boston bira un sidadi Green New Deal y neutru en karbónu. 

Pa klientis ki ten otus apoiu, Eversource ta oferese várius planu di ajuda y pagaméntu. Bu pode kualifika pa bu 

dadu un diskontu di 36% na bu kónta si bu ta resebe SNAP, WIC, MassHealth, Health Safety Net, SSI, Abitason 

Susial ô Subsidiadu, Sirvisus pa Veteranus, ô LIHEAP. Partisipason na BCCE ka ta ben intirfiri ku ninhun kréditu 

nen planu di pagaméntu ki bu pode tene ku Eversource, ki ta ben kontinua ta administra bu kónta di iletrisidadi. Pa 

mas informason, visita boston.gov/energy. 

Kel Furmuláriu di Notifikason di Konsumidor ki ben djuntu ku es karta tene informason inpurtanti pa djudá-bu disidi si bu 

“ka kre partisipa” ô si bu kre ser inskritu autumátikamenti na prugrama. Pa sabe más, inskreve pa un konsulta au vivu 

di 15 minutu na calendly.com/bcce. Bu pode tanbe txoma pa 617-635-3850 ô manda un e-mail pa 

environment@boston.gov si bu tene perguntas, ô vizitá-nu online na boston.gov/community-choice-electricity. 

Boston dja é un di kes sidadi ku más ifisiénsia inerjétiku na Stadus Unidu (Mérka), má nu pode, y nu ten ki, faze más. 

Boston Community Choice Electricity é un stratéjia ifikás, na bon présu pa djudá-nu alkansa nos métas ikunómiku y 

anbiental. Djuntu, nu ten puder di konstrui un Boston más ifisienti y justu pa jerasons futuru. Gósi é óra di faze-l. 

Obrigadu pa bu parseria! 

 

Michelle Wu Reverenda Mariama White-Hammond 

Prizidenti di Kámara | Kámara Munisipal di Boston Risponsável | Anbienti, Inerjia y Spasus Abértu 

PRUGRAMA COMMUNITY CHOICE ELECTRICITY DI BOSTON 

KARTON DI RISPÓSTA PA KA PARTISIPA 

 

 

 

Kódigu di Opson di ka Partisipa 

 

Inderésu di Sirvisu: 

 

 

 

X 

___________________________________________________________ 

     Sinatura            Data 

 

 

 

 

 

 

Si bu kre partisipa na Boston Community Choice 

Electricity Program (Prugrama di Iletrisidadi di 

Skolha di Kumunidadi di Boston), bu ka meste 

faze nada. Bu ta fika inskritu autumátikamenti. 

 

Instrusons pa Opson di ka Partisipa 

Si bu ka kre partisipa: 

1) Sina y poi data 

2) Poi na kel invilópi ki nu manda 

3) Manda pa kureiu 

 

Karton ten ki ser sinadu pa kel klienti ki se nómi ta 

parse na inderésu n’es karton li. Invilópi ten ki ser 

karinbadu más tardar ti dia 19 di janeru di 2023, 

pa skluí-bu di Prugrama antis di bu ser inskritu 

autumátikamenti. 

 

Númeru di Kónta: 
 


